
АХҚО-ның Қаржылық қызметтер көрсетуді реттеу жөніндегі комитеті және Қазақстан 

Республикасының Қаржылық мониторинг агенттігі қылмыстық жолмен алынған 

кiрiстердi жылыстатуға және терроризмдi қаржыландыруға қарсы iс-қимыл саласында 

бірлесіп жұмыс істеуге келісті 

 

АХҚО-ның Қаржылық қызметтер көрсетуді реттеу жөніндегі комитеті (AFSA) мен Қазақстан 

Республикасының Қаржылық мониторинг агенттігі (ҚМА) кiрiстердi жылыстатуға және 

терроризмдi қаржыландыруға қарсы iс-қимыл (КЖ/ТҚҚ) және жаппай қырып-жою қаруын 

таратуға қарсы күресте бірлесіп жұмыс істеуге келісті. Тараптар AFSA-ның тиісті саладағы реттеу 

міндеттерін тиімді орындау үшін ақпаратпен, оның ішінде құпия ақпаратты алмасады. 

 

AFSA және ҚМА халықаралық стандарттарды (ФАТФ ұсынымдарын), қылмыстық жолмен алынған 

кірістерді жылыстатуға және терроризмді қаржыландыруға қарсы күрес жөніндегі Еуразиялық 

топтың (EAТ) және кірістерді жылыстатуға қарсы қаржылық іс-қимыл жөніндегі жұмыс тобының 

(ФАТФ) бағалау әдістемесі мен нұсқауларын тану негізінде ынтымақтастық туралы келісті. 

 

Бұл ынтымақтастық AFSA-ның ҚЖ/ТҚҚ реттеуші базасының ФАТФ стандарттары мен 

ұсыныстарына сәйкестігін қамтамасыз етуге деген берік міндеттемесін көрсетеді. 

 

Келісімге қол қоюға Қазақстан Республикасының Қаржылық мониторинг агенттігінің төрағасы 

Жанат Элиманов және АХҚО-ның Қаржылық қызметтер көрсетуді реттеу жөніндегі комитеті бас 

директоры Мұхтар Бөбеев қатысты. 

 

Жанат Элиманов мырза былай деді: «Бүгін біз қылмыстық жолмен алынған кірістерді жылыстатуға 

және терроризмді қаржыландыруға қарсы іс-қимыл саласында бірлескен шаралар қабылдауға 

бағытталған меморандумға қол қоюға жиналдық. Болашақта Қазақстан ФАТФ халықаралық 

стандарттарына сәйкестігіне ЕАТ-тың өзара бағалауынан өтуі керек. Бағалау барысында ЕАТ-қа 

мүше елдер арасында теңдесі жоқ АХҚО қызметіне жеке назар аударылатын болады, Агенттік, өз 

кезегінде, бұл мәселеде барлық қажетті көмек пен қолдауды көрсетуге дайын». 

 

Мұхтар Бубеев мырза: «Бұл келісімнің негізінде AФМ және AFSA-ға көмектесетін маңызды 

ақпаратты бөлісу және бірлесіп жұмыс істеу мақсаты жатыр. Бұл АХҚО-да және жалпы 

Қазақстанда ақшаны жылыстатудың алдын алуға және оған қарсы тұруға қажетті. Бұған біздің күш-

жігерімізді біріктіру және Қазақстан Республикасының ФАТФ ұсынымдары мен стандарттарына 

сәйкестігін қамтамасыз ету арқылы қол жеткізуге болады». 

 

 

Анықтамалық ақпарат: 

АХҚО-ның Қаржылық қызметтер көрсетуді реттеу жөніндегі комитеті (AFSA) – Астана халықаралық 

қаржы орталығында қаржылық қызметтерді және онымен байланысты қызметті реттеу мақсатында «Астана 

халықаралық қаржы орталығы туралы» Қазақстан Республикасының Конституциялық заңына сәйкес 

құрылған АХҚО-ның тәуелсіз реттеушісі. АХҚО ережелері қаржы компаниялары мен нарық институттарын 

лицензиялауды, тіркеуді, аккредиттеуді және қадағалауды қамтамасыз етеді.  

www.afsa.kz 

 

https://www.fatf-gafi.org/media/fatf/documents/recommendations/pdfs/FATF%20Recommendations%202012.pdf
https://eurasiangroup.org/en
http://www.afsa.kz/

"Астана" халықаралық қаржы орталығы Қазақстан Республикасының Тұңғыш Президенті – Елбасы 

Нұрсұлтан Назарбаевтың бастамасымен "Бес институционалды реформаны іске асыру бойынша 100 нақты 

қадам" Ұлт жоспары аясында құрылды. 

2020 жылдың 2 шілдесінде АХҚО Басқару кеңесінің отырысы аясында Орталықтың 2025 жылға дейінгі даму 

стратегиясы қабылданды. 

Құжатқа сай, АХҚО Орталық Азия, Кавказ, ЕАЭО, Батыс Қытай, Моңғолия мен Шығыс Еуропа елдеріндегі 

алдыңғы қатарлы қаржы орталығы болып қалыптасу көзделген. 

АХҚО міндеті өңірдің ұзақмерзімді тұрақты дамуына ықпал ету. Мемлекет басшысы Қ. Тоқаев атап өткендей, 

«АХҚО өзінің теңдессіз мүмкіндіктерімен өңір елдерін байланыстырушы ерекше платформаға айнала 

алады».  

АХҚО-ның тұрақты дамуының стратегиялық бағыттары жабық циклді экономика, қаржы технологиясы мен 

«цифрлық қаржы орталықты» дамытуды қамтиды.  

www.aifc.kz  

 

 

Байланыс деректері:  

Дина Тельтаева 

+7701 765 40 10 

d.turvey@afsa.kz  

http://www.aifc.kz/

